
Paroles dantfora
N dejidere che i autours ova bele da trueps agn encà, chel da scrive na Storia 
dla leteratura ladina, à finalmenter podù vegnì realisé. Sibe la mendranza fur-
lana co ence chela rumancia di Grijons à bele da giut enrescides ala menuda 
sun sia leteratura. Na tel’enrescida y racoiuda de operes ladines dles scritoures y 
di scritours dles Dolomites manciòvel endere ciamò tla Ladinia.
Ma esìstel perdret na leteratura ladina? Chesta domanda vegn ence ciamò al 
didancuei fata plu sovenz che an ne pense. Y avisa a chesta domanda vuel chest 
laour ti dé na resposta. Al é cler che an ne daussa nia mesoré na leteratura de 
na pitla rejoneda con les medemes mesures y do i medems criters de na letera-
tura de n gran lingaz de scritura, sce an ne vuel nia programé bele dantfora 
delujions, coche Iso Camartin à dit tant bel. Ma anter n gran grum de poejies 
de ocajion scemples da una na pert y da l’autra pert liriches laoredes fora tant a 
pontin en cont dl lingaz, dla forma y dl contengnù che ales pò tò su l confront 
con operes semientes ti gragn lingac vejins, à la leteratura ladina truep da pité 
che al paia la mueia da fé conesce a n majer publich y ence ai ladins enstesc.
Nos son coscienc che chesta enrescida, coche pruma de sia sort, pò ciamó vegnì 
mioreda y completeda te truepes pertes. Ma sce chest laour desceida l interes 
dla scienza y la animeia da se dé ju deplù con la leteratura ladina, spo éssel bele 
arjont si fin plu emportant. Avisa tant contenc fossa i autours de chest liber, sce 
i ladins enstesc vegnissa animés da chesta publicazion da lieje, entene y aprijé 
sia leteratura, cossa che fossa ence n gran arichiment per l ensegnament dl 
ladin a scola.
Y ne nes desmention nia: l ’importanza y l ’prestisc de n lingaz y de na cultura vëgn 
inće musuré dales operes de leteratöra che ai á da mustrè sö (Erwin Frenes te Dapoz 
1982, 6).

Persenon, aisciuda 2013
Rut Bernardi / Paul Videsott

Vorwort
Der von den Autoren langgehegte Wunsch, eine Geschichte der ladinischen 
Literatur zu schreiben, ist in Erfüllung gegangen. Sowohl die friaulische als 
auch die bündnerromanische Literatur haben bereits seit Längerem ausführli-
che Literaturgeschichten aufzuweisen. Ein ähnliches Werk fehlte aber bisher 
zur ladinischen Literatur.
Doch gibt es denn überhaupt eine ladinische Literatur? Diese Frage wird auch 
heute noch öfter gestellt, als man meinen würde. Und genau auf diese Frage 
möchte das vorliegende Werk eine Antwort geben. Natürlich darf die Literatur 
einer weniger verbreiteten Sprache nicht mit den gleichen Kriterien und Maß-
stäben bewertet werden wie jene einer sogenannten Großsprache, wenn Ent-
täuschungen nicht schon vorprogrammiert sein sollen, wie Iso Camartin rich-
tigerweise gewarnt hat. Doch innerhalb der großen Spannweite zwischen 
einem einfachen Gelegenheitsgedicht und einer sprachlich wie inhaltlich und 
formal ausgearbeiteten Lyrik, die den Vergleich mit ähnlichen Werken in den 
großen Nachbarsprachen nicht zu scheuen braucht, hat die ladinische Literatur 
gar einiges zu bieten, das es wert ist, einem größeren Publikum – die Ladiner 
selbst inbegriffen – bekannt gemacht zu werden. 
Wir sind uns bewusst, dass das vorliegende Buch als erstes seiner Art zum 
Dolomitenladinischen in vielen Punkten noch verbesserungsbedürftig sein 
kann und ist. Sollte also diese Arbeit die Wissenschaft dazu animieren, sich 
näher und intensiver mit der ladinischen Literatur auseinanderzusetzen, hätte 
sie zweifellos ihr wichtigstes Ziel erreicht. Ebenso froh wären die Autoren aber 
auch, wenn die Ladiner durch dieses Buch angeregt würden, ihre eigene Lite-
ratur zu lesen, zu verstehen und zu schätzen, was nicht zuletzt für den Ladi-
nischunterricht in der Schule eine Bereicherung wäre. 
Vergessen wir nicht: l ’importanza y l ’prestisc de n lingaz y de na cultura vëgn inće 
musuré dales operes de leteratöra che ai á da mustré sö (die Bedeutung und das 
Prestige einer Sprache und einer Kultur werden auch an Hand der literari-
schen Werke gemessen, die sie aufweisen können) (Erwin Frenes in Dapoz 
1982, 6).

Brixen, Frühjahr 2013
Rut Bernardi / Paul Videsott

